
Tauke Pakistan sorok
avam dalam tandas

MELAKA - Helah seorang tauke
kedai runcit warga Pakistan men-
jual ayam hidup yang disorok-
kan dalam tandas terbongkar
selepas diserbu anggota penguat
kuasa Kementerian Perdagangan
Dalam Negeri dan Kos Sara Hidup
(KPDN) Melaka baru-baru ini.

Pengarah KPDN Melaka, Dr.
Mohd. Hazimin Jamaludin berka-
ta, serbuan dilakukan pada 4 Julai
lalu selepas pihaknya menerima
aduan mengenai bau busuk diper-
cayai datang dari premis ber-
kenaan yang terletak di Cheng.

Katanya, pemeriksaan yang di-
lakukan menemui 20 ekor ayam
hidup vang disimpan dalam
tandas untuk jualan kepada pe-
langgannya.

“Premis itu sangat kotor dan
kita menemui ayam-ayam hidup
yvang disorokkan dalam tandas.

“Pada awalnya lelaki berusia
dalam lingkungan 40-an itu me-
nafikan dia menjalankan pernia-
gaan, namun akhirnya mengakui
kesalahannya selepas kita mene-
mui transaksi jual beli" katanya
kepada pemberita semalam.

Menurut beliau, hasil soal sia-
sat premis itu beroperasi secara
haram selepas peniaga gagal
mengemukakan lesen daripada
pihak berkuasa tempatan.

“Peniaga itu mendakwa premis
tersebut dalam proses menukar
hak milik perniagaan selepas di-
beli daripada warga tempatan
dan hanya mempunyai lesen Su-

TANGKAP layar video yang dimuat
naik KPDN Melaka di TikTok.

ruhanjaya Syarikat Malaysia.

“KPDN Melaka mengeluar-
kan kompaun berjumlah RM500
mengikut Akta Timbang Dan
Sukat 1972 serta Akta Kawalan
Harga dan Antipencacutan 2011,
ujarnya.

Satu klip video serbuan ber-
durasi 4 minit 40 saat dikongsikan
KPDN Melaka menerusi aplikasi
TikTok. Rata-rata orang ramai
terkejut dengan tindakan peniaga
asing tersebut yang menyimpan
ayam hidup di dalam tandas.

“Terkejut tengok ada ayam
(dalam tandas),” ujar Fazniey.

“Dibela ayam dalam tandas oi,”
kata CendolKari.

KPDN terima 17 aduan sejak 1 Julai

® Peniaga tamak
berdepan denda,
penjara tiga tahun

® Elak pihak ambil
kesempatan
perluasan skop SST

Oleh AMIR HAIKAL KAMARUDIN

PUCHONG - Kementerian Per-
dagangan Dalam Negeri dan Kos
Sara Hidup (KPDN) menerima
sebanyak 17 aduan berkaitan ke-
naikan harga barangan sejak Ops
Kesan 4.0 dilaksanakan di selu-
ruh negara pada 1 Julai lalu.

Timbalan Ketua Pengarah
Penguat Kuasa (Operasi) KPDN,
Shamsul Nizam Khalil berkata,
kesemua aduan itu bagaimana-
pun masih dalam siasatan dan
tindakan pihaknya.

Beliau memberi amaran te-
gas akan mengambil tindakan ke
atas mana-mana peniaga yang
mengambil kesempatan me-
naikkan harga barang dengan
sewenang-wenangnya  susulan
perluasan Cukai Jualan dan
Perkhidmatan (SST).

“Sekiranya berlaku penca-

SHAMSUL NIZAM (kanan) meninjau harga barang menerusi pemantauan Ops Kesan 4.0 di Pasar Borong

Selangor, Seri Kembangan semalam.

tutan, peniaga boleh didenda
sehingga RM100,000 atau pen-

jara selama tiga tahun atau ke-

dua-duanya, manakala syarikat
pula berdepan denda sehingga
RMS500,000," katanya pada si-
dang akhbar selepas Peman-

tauan Ops Kesan 4.0 di Pasar
Borong Selangor, Seri Kemban-
gan di sini semalam.

Menurut  Shamsul Nizam,
Ops Kesan 4.0 dilaksanakan
bagi memastikan tiada peniaga
menaikkan harga tanpa alasan

munasabah termasuk barangan
keperluan asas yang tidak terli-
bat dengan SST.

Pemeriksaan dilakukan ke
atas semua kategori perniagaan
termasuk pengilang, pengim-
port, pemborong, pengedar dan

peruncit,

Jelas beliau, sebanyak 375
buah premis diperiksa di seluruh
negara sejak 1 hingga 8 Julai lalu
dan enam Notis Hadir dikeluar-
kan kepada peniaga di bawah
Seksyen 21 Akta Kawalan Harga
dan Antipencatutan 2011.

"Daripada jumlah itu, dua
syarikat  bersetuju menang-
guhkan kenaikan harga dan
mengekalkan harga sedia ada.

“Dua syarikat lagi memak-
lumkan pelarasan harga dibuat
selaras dengan pengenaan cu-
kai, manakala dua syarikat lain
sedang dalam sesi libat urus ber-
sama KPDN,” ujarnya.

Tambahnya, tindakan pe-
nguatkuasaan turut mengambil
kira empat elemen utama iaitu
jenis barangan dan perkhidma-
tan, status pendaftaran pernia-
gaan dengan kastam, tempoh
pergerakan harga dan margin
vang tidak menunjukkan unsur
pencatutan.

Ops Kesan 4.0 merupakan se-
bahagian daripada inisiatif Kita
Gempur yang dilancarkan pada
19 Oktober tahun lalu bagi mem-
banteras manipulasi dalam ak-
tiviti perniagaan.

~ 4 ditahan terbabit seludup diesel

Kuala Lumpur: Empat le-
laki termasuk tiga warga
Thailand ditahan selepas
disyaki terbabit dalam ke-
giatan penyeludupan diesel
di sebuah premis di Kubang
Pasu, Kedah, kelmarin.
Serbuan kira-kira jam
9.30 pagi yang dijalankan
Pasukan Polis Marin (PPM)
dalam Ops Taring Landai
itu merampas tiga treler
bernombor  pendaftaran
Thailand, diesel, tangki
skid berisi diesel dan mesin
pam dianggarkan bernilai

lebih RM1 juta.

Komander PPM Wilayah
Satu, Asisten Komisioner
Rusley Chi Ari berkata, ke-
tika serbuan, empat lelaki
berkenaan berada di lokasi
dan lelaki tempatan beru-
sia 50 tahun mengaku se-
bagai penjaga pre-
mis itu.

Menurut-
nya, peme-
riksaan di

Rampas tiga treler
bernombor

mui eksibit yang disyaki di-
gunakan untuk menjalan-
kan aktiviti mengikut ke-
salahan Akta Kawalan Be-
kalan 1967.

“Tiga treler bernombor
pendaftaran Thailand de-
ngan masing-masing
mempunyai muatan
minyak (diesel)
300 liter, 2,800
liter dan 500
liter diram-

kawasan pendaftaran Thailand, pas dalam
prenmns diesel, tangki skid serbuan
mene- berkenaan.

“Selain itu, lapan tangki
skid berisi diesel anggaran
isipadu 95,400 liter, dua
mesin pam minyak berme-
ter dan 99,000 liter diesel
turut dirampas,” katanya
dalam satu kenyataan di si-
ni.

Katanya, kes berkenaan
disiasat mengikut Seksyen
22 Akta Kawalan Bekalan
1961.

“Sementara itu, tangka-
pan dan rampasan diserah-
kan kepada Kementerian
Perdagangan Dalam Negeri
dan Kos Sara Hidup

(KPDN) untuk siasatan lan-
jut,” katanya.

Op Kesan 4.0: KPDN periksa premis, pastikan tiada peniaga ambil kesempatan susulan SST

SERDANG - Sebanyak 375 premis me-
libatkan 1,698 unit penyimpanan stok
(SKU) diperiksa Kementerian
Perdagangan Dalam Negeri dan Kos
Sara Hidup (KPDN) di seluruh negara
menerusi Op Kesan 4.0 bagi tempoh 1
Julai hingga Selasa.

Timbalan Ketua Pengarah (Operasi)
Bahagian Penguat Kuasa KPDN,
Shamsul Nizam Khalil berkata, pe-
meriksaan berkenaan bagi memastikan
peniaga tidak mengambil kesempatan
menaikkan harga dan melakukan pen-
catutan menggunakan peluasan Cukai
Jualan dan Perkhidmatan (SST) sebagai
alasan.

“Bagi skop penguatkuasaan, ia me-
liputi barangan dan perkhidmatan yang
terlibat dalam semakan kadar cukai
jualan dan peluasan SST yang berkaitan.
la termasuk pemantauan terhadap
barangan yang tidak terlibat dengan
semakan kadar SST seperti barangan
keperluan asas.

“Selain itu, pemeriksaan di bawah
Op Kesan 4.0 ini meliputi semua kate-
gori perniagaan iaitu pengilang, peng-

Shamsul Nizam ketika menyertai Op Kesan 4.0 di Pasar Borong Selangor, Serdang pada Rabu.

import, pemborong, pengedar dan pe-
runcit,” katanya selepas melakukan
pemeriksaan terhadap pemborong
barangan keperluan harian di Pasar Borong
Selangor, Seri Kembangan di sini pada
Rabu.

Shamsul Nizam berkata, selain itu, da-
ripada 375 premis yang diperiksa, se-
banyak enam Notis Hadir di bawah Seksyen

TS 1

21 Akta 723 dikeluarkan kepada syarikat,
dua daripadanya telah hadir dan bersetuju
untuk menangguhkan kenaikan harga ser-
ta mengekalkan harga sedia ada.

“Dua syarikat lain telah hadir dan me-
maklumkan pergerakan harga jualan ada-
lah diselaraskan dengan pengenaan cukai
jualan, manakala dua syarikat lain sedang
dalam tindakan sesi libat urus.

“Sepanjang tempoh pelaksanaan Op
Kesan 4.0 juga, sebanyak 17 aduan di-
terima dan kesemuanya masih dalam
siasatan lanjut,” katanya.

KPDN akan mengambil tindakan
tegas sekiranya kenaikan harga yang
tidak munasabah dilakukan dan tidak
sejajar dengan perundangan pencatutan.

Individu yang disabitkan kesalahan
melakukan pencatutan boleh didenda
hingga RM 100,000 atau tiga tahun pen-
jara, atau kedua-duanya sekali.

Bagi syarikat pula, boleh dikenakan
denda hingga RM500,000, jika sabit ke-
salahan.

“KPDN juga terbuka untuk memberi-
kan nasihat berkaitan prinsip asas dan
mekanisme penentuan pencatutan bagi
memastikan peniaga sentiasa peka de-
ngan undang-undang yang sedang di-
kuatkuasakan.

“Tindakan ini adalah sebahagian
daripada inisiatif Kita Gempur yang
telah dilancarkan pada 19 Oktober
2024 dalam menangani isu manipula-
si dalam aktiviti perniagaan,” katanya.
- Bernama

